
	Жобаны әзірлеу қажеттілігі: заңнаманың жетілмегендігінен және ақпараттық кеңістіктегі дербес деректер айналымы саласындағы қатынастарды неғұрлым толық құқықтық реттеу қажеттілігінен; ақпараттық жүйелерден дербес деректердің таралып кетуінің жүйелілігінен; дербес деректерге рұқсатсыз қол жеткізу әрекеттерінің тұрақты өсуінен және тұлға туралы құпия мәліметтердің таралуынан; дербес деректердің таралып кетуі кезінде заңнамада жедел ден қою жөніндегі шаралардың болмауынан туындады. Бұдан басқа, Бірыңғай цифрлық платформаны енгізу нәтижесінде Қазақстан "адам айналасында" архитектурасын әзірлейді, онда әрбір азамат үшін адам туралы барлық деректерді жинақтайтын бірыңғай бейін құрылатын болады. Бұл бастапқыда ғылыми зерттеуді қажет ететін "адамның цифрлық бейіні" ұғымын заңнамалық тұрғыдан анықтау қажеттілігін білдіреді.

	Мақсаты:
	Азаматтың цифрлық бейінін қалыптастыратын және оларды Қазақстан Республикасында қорғайтын дербес деректер айналымын құқықтық реттеу саласындағы ғылыми-теориялық және іс жүзінде қолданбалы мәселелер кешенін шешу, сондай-ақ зерттелетін құбылысты құқықтық реттеуді жетілдіру жөніндегі жаңа ғылыми ережелер мен ұсыныстарды негіздеу.

